
Annotatsiya. OAV va ommaviy kommunikatsiya tarixi shuni ko‘rsatadiki, soha taraqqiyotidagi eng katta
ta’sirlaridan biri iqtisodiy omillar bilan bog‘liq bo‘lgan. Aynan iqtisodiyot OAVning maqsad va vazifalari, mazkur
sohadagi tashkilotlarning yuzaga kelishi va rivojlanishini belgilab beradi. Umuman olganda, mediabiznes
tushunchasi nafagat media sohasida balki, zamonaviy axborot makonini boshqarish, yo‘naltirish va targ‘ib qilish
funksiyalarini ham o‘z ichiga oladi.

Kalit so’zlar: OAV, ommaviy kommunikatsiya, boshqarish, mediabiznes, axborot, targ‘ib qilish, funksiya.

THE IMPORTANCE OF THE MEDIA BUSINESS CONCEPT IN THE MODERN
INTERNATIONAL INFORMATION MARKET

Nasriev Nurullo

Deputy Editor-in-Chief,

National Information

Agency of Uzbekistan

Politics and News Editorial Board

Annotation. The history of media and mass communications shows that economic factors are among the primary
influences on the industry's development. Economics determines the goals and objectives of media outlets and the
emergence and development of organizations within this sector. In general, the concept of media business
encompasses not only the media sector but also the functions of managing, directing, and promoting the modern
information space.

Key words: media, mass communication, management, media business, information, promotion, function.

DOI: https://doi.org/10.47390/vdif-y2026v2i3/n06

Kirish

Ayni paytda axborot manbalari ham misli ko‘rilmagan darajada ko‘payib ketgan.
Yangiliklarni an’anaviy televideniye, radio va gazeta orqali olish endi eskirgan usul, internet
yoki unida ortga qoldirgan sun’iy intelekt (AI) egallab bormoqda. Oddiy qilib aytganda,
jurnalistika asosini tashkil etadigan oddiy axborot turli ko‘rinish vva turli yo‘llar bilan aholiga
yetib kelmoqda. Sababi, dunyoda axborot uzatuvchi vositalar ko‘p va rangbarangdir. Bularning
barchasi odamlarning axborotga bo‘lgan ehtiyojini gondirish uchun o‘zaro keskin raqobat olib
boradi. Har bir OAV dunyodagi barcha o‘zgarishlarni kuzatib bora olmasligi tabiiy hol. Shuning
uchun ham ba’zi OAV oz muhbirlari tarmog‘ini kengaytirishga intilsa, ba’zilari boshqa xalgaro
axborot xizmatlari yordamidan foydalanishga majbur bo‘ladi.

Mediabiznes sarmoya kiritishning eng daromadli sohalardan biriga aylanib qolgani
ajablanarli emas. Uning asosida mediaindustriya yotadi, ya’'ni ommaviy axborot uzatish bilan

bog‘liq sanoat yuzaga keldi. Mediabiznes tushunchasiga “Bosma ommaviy axborot vositalari
uchun qo‘llanma” kitobida shunday ta’rif beriladi. “Mediabiznes - OAV tizimidagi
ishbilarmonlik faoliyati bo‘lib, undan maqgsad moddiy daromad olishdir” [1. 111-b].
Rossiyaning ushbu sohadagi yetakchi mutaxassislaridan biri hisoblangan Yelena Vartanova
“mediaindustriya”tushunchasiga ta'’rif berar ekan, uni “zamonaviy biznesning muhim tarkibiy
gismlaridan biri bo‘lgan, katta muvaffaqitga erishayotgan daromadli sohadir”, - deydi [2. 3-ctr].
Vartanovaning ta’kidlashicha, 0AVni moliyalashtirish va boshqarish har bir mamlakatda o‘ziga
xos milliy xususiyatga ega bo‘lsada, iqtisodiy rivojlangan demokratik mamlakatlarda
mediaiqtisodiyot qonun-qoidalari bir xil tarzda shakllanib ulgurgan. Zamonaviy jamiyatda bu
gonun-qoidalarni bilmasdan turib, hech bir jurnalist ozining professional va ijodiy vazifalarini
to‘la-to‘kis bajara olmaydi. Rivojlangan davlatlar iqtisodiyotida mediaindustriya muhim o‘rinda
turadi. Masalan, AQSH va Buyuk Britaniya yalpi ichki maahsulotining 3 foizini OAV keltiradigan
daromad tashkil etadi. Ayni paytda, 1990-yillarda axborot va reklama bozorining rivojlanishi
shu qadar jadal bo‘lganki, iqtisodiy o‘sishning umumiy sur’ati 7.5 foizni tashkil etgan paytda,
mediaindustriya sohasida bu o‘sish 11.2 foizga teng bo‘ladi [2. 7-ctr]. Postindustrial jamiyat
nazariyasi asoschisi E.Toffler axborot bozorining ahamiyati haqida quyidagicha fikr bildiradi:
“axborot iqtisodiyoti sharoitida ichki siyosatning muhim masalasi boylikning tagsimlanishi
(voki gayta tagsimlanishi) emas, balki o‘sha boylikni keltirib chigarayotgan axborot va
medianing tagsimlanishi bilan bog‘liq bo‘lib qoladi” [3. 61-str]. Ushbu nazariyani keyinchalik
kshplab olimlar davom ettirdi. Ular orasida Yaponiyada Axborot jamiyati institutiga asos solgan
olim Y.Masudaning g‘oyasi ham e’tiborga molikdir: “ijtimoiy evolyusiyaning yakuniy maqsadi
moddiy to'kin sochinlik yaratilgan jamiyat emas, balki insonning aqliy qobiliyat va
imkoniyatlarining to‘la namoyon etilishini ta’'minlaydigan jamiyatni shakllantirish bo‘lishi
kerak. Bunda yangi axborot texnologiyalari jamiyatni boshqarishda ham asosiy rolni bajaradi”
[1. 8-b]. Shunday qilib axborotning tovarga aylangani, ushbu soha esa nafaqat iqtisodiyot, balki
siyosat va ijtimoiy taraqqgiyotga katta ta’sir o‘tkazayotganini statistik ko‘rsatgichlar
tasdiqlamoqda, yetakchi olimlar uchun esa bu tadqiqot dolzarb mavzuga aylangan. “Axborot
uchun axborotni u yoik bu shaklda qo‘lga kiritish erkinligi uchun kurash jahon miqyosida ham,
alohida mintaga yoki davlat miqyosida ham mavjud bo‘lgan va davom etadigan
muammolardandir. Axboriy jamiyatda axborotning tovar, mulk maqomida turishi, pul,
daromad manbai ekanidan dalolat beradi” [4. 22-b]. Jurnalistikaning asosiy yo‘nalishiga
aylanib qolayotgan yangiliklar, kelajakda boshqa janrlarni siqib chiqarishi haqidagi bashoratlar
borgan sari ko‘p mutaxassislar tomonidan aytilmoqda. Darhaqiqat, o’n satrga joy bo‘ladigan
yangiliklar OAVning deyarli barcha funksiyalarini aks ettira oladigan bo‘lib bormoqda. Xulosa
qilib aytganda, bugungi kunda axborot muhim iqtisodiy resursga, axborotlashgan jamiyat
tushunchasi esa, nafaqat texnologiya, balki iqtisodiyot, madaniyat, zamon va makon ta’rifiga
aylanib qolgan. Bu ma’noda axborotning biznes olamidagi o‘rnini belgilash qiyin emas.

